
Soljenitsyne'ren Arazoa 

Euskal Herrian marxismoa modan, 
dago. Horra hor berria; horra hor 
handik datozen adiskideek jakiña-
razten digutena ( horra hor "Zeru-
ko Argia" nirakur ditekeana, horra 
hor, zenbait erakundez nagusitu da
ña, horra hor, hitz batez, giro bat. 
Horra hor, beraz, moda deritzana. 

Eta modak erakarri egiten du; 
gazterian batez ere. Moda hori da-
la-ta, gure "intelektual" gazte ba-
tzuk Donotia'tik Marx'en liburu bat 
besapean ibiltzen ornen dirá azken 
bolada huntan, anenazio guziak 
aíkenean gainditurik.. . 

Batzuen ustez hau normala da: 
gazte jendeak bere buruz aurkitu 
du hor bidea. Beste batzuen ustez 
fenomenu hori ariña da, eta ez 
zaio jaramonik egin behar. 

Ez naiz ni horien arteko. 
Aspaldidanik nago siñistuta gi-

zarte-fenomenu horiek ez dirala 
perretxikoak bezela ez ugaltzen eta 
ez itzaltzen. Marxismoa marxistek 
prcdikatzen dute, eta marxismo -le-
ninismoa marxista- leninistek. Ha-
ziaren erejilleen kolorea, bihiak sal-
atzen du. Gure herrian, horregatik, 
komunistak lanean gogoz ari dirala 
ukatzerik ez dago. Sasi-perretxiko 
horien atzean, eaifzizen eta aitzekia 
batzuen atzean diximulaturik, Es-
pañia'ko P. C. ren nahia eta era
gin zindoa baitago. Eta hau ikusi 
nahi ez izatea, argia ikusi nahi ez 
izatea da. 

Hots, nere ustez, P.C. dalakoak 
txantxetan hartzeak ez du adimen-
du-zorroztasun haundirik erakus-
ten. Komuniste alderdien kondaira 
eso ezaguna da, eta liburu askotan 
ikas diteke; aintzakotzat ez hart-
zea, edo umekerien maillan komu
nistak utzi nahi izatea. . . umeke-
ria da hain zuzen. 

Franco'ren eragiñez batetik; eta 
Euskal Herri'ko burgesiaren joka-
bide lotsagarri eta barkatu-eziña 
bestetik, kapitalismoaren kontrako 
gorrotoa, biziago egin da; eta gaur 
gure gazteria, bertako burguesía 

nagusia zanpatu nahiz, gertu bidé 
dago edozein bidetaik aurrera jot-
zeko. Marxismoan ipuiñak eta egiak 
oso abilki nahasturik agertzen di
rán ezkero, eta Egiaren beharrez, 
gure .gazteriak egarriz irakurri di-
tu ixilpean komunismoak eskeiñi 
dizkion teoría borobillak. Batez ere 
abertzale erakunde baten izenez 
presentatu zaizkiolarik. 

Gertaera ulertzen dugu, beraz, 
eta gazteen joka-bidea ere bai. Es
pañolen jokoa ez gutxiago. 

Baiña jokabide horiek ez ditugu 
halaz ere onartzen, eta ez arinki 
irizten ere. Intelektualak geran al-
detik eta neurrian, h a n zuzen, ger
taera horren kakoa salatu behar 
dugu; danok ez baikera ez korou-
nista eta ez komunismoari xeru-
xeru jokoa egiteko prest. -

Sozialistak gera. Askotan esan 
dugu; eta askotan esan beharko» 
dugu oraindik. Baiña sozialismoa. 
eta marxismo-leninismoa bi dirá, 
eta ez bat. Gauza bakar bat eta, 
helburu bakar bat balira, sozialista, 
ez gerala esango genuke argi etá 
garbi; eta ez giñake lotsatuko. Geuk; 
lotsatu beharko ote dugu azkenean? 

Egun hauetantxe saltzen ari da 
dendetan "Le Vertige" (Txorabioa)' 
Evgenia Ginzburg errusitar idazlea-
ren liburu ikaragarria. (Beste anitz 
bezela, liburu hau ere ixilpean eza-
gutarazi da). Gure gazte batzuk; 
oso "ezkertarrak'' diralako (zer ote 
da ezkertasuna, hain zuzen, gezu-
rra astindu eta egia 'ezagutarazi 
nahi bizia baizik?) ez dute horre-
lakorik irakurri, eta ez irakurriko-
ere nik usté. Baiña komunismoa ho -
rixe ere ba da; e t a ez xoilki Marx' 
ek eta Engels'ek orain dala ehun 
urte idatzi zituzten "ebanjelioak". 
"Praxis" dalakoak izan behar du 
gidari (kondairan obratzea-k, beraz) 
erabakitzailletzat "praxis" hori ha r -
tua daukan filosofia batean batez 

(jarraituko du) 




